КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
“Коми Республикаса Веськӧдлан котырлысь уджаланарт
вынсьӧдӧм йылысь” Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республикаса Веськӧдлан котырлысь уджаланарт вынсьӧдӧм йылысь” Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь

Сыктывкар
2019 вося ӧшым тӧлысь 12 лун
595 № 
Коми Республикаса Веськӧдлан котырлӧн
2019 во ӧшым тӧлысь 12 лунся 595 №-а шуӧм дорӧ
СОДТӦД
“Коми Республикаса Веськӧдлан котырлысь уджаланарт вынсьӧдӧм йылысь” Коми Республикаса Веськӧдлан котырлӧн 2014 во ӧшым тӧлысь
18 лунся 527 №-а шуӧмӧ пыртӧм 
ВЕЖСЬӦМЪЯС
“Коми Республикаса Веськӧдлан котырлысь уджаланарт вынсьӧдӧм йылысь” Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмын:
Коми Республикаса Веськӧдлан котырлӧн уджаланартын, мый вынсьӧдӧма шуӧмӧн (1 №-а содтӧд), (водзӧ – Уджаланарт):
Коми Республикаса инӧда акт балаяс дасьтан да Коми Республикаса Веськӧдлан котырӧ найӧс пыртан пӧрадокын (Уджаланарт дорӧ 1 содтӧд):
1) 5 пунктын:
а) медводдза абзацӧ “Коми Республикаса мукӧд уджтас,” кывъяс бӧрын содтыны “мероприятиеяслысь планъяс, комплекснӧй планъяс,” кывъяс;
б) мӧд абзацӧ содтыны татшӧм сюрӧса сёрникузя:
“Балаӧн вӧзъян вежсьӧмъяслысь таблицасӧ меститӧны альбом моз бергӧдӧм лист вылӧ.”;
2) 8 пунктын “а сідзжӧ водзвывса юридическӧй экспертиза нуӧдӧм вылӧ Коми Республикаса инӧда акт балаяссӧ” кывъяс киритны;
3) содтыны татшӧм сюрӧса 241 пункт:
“241. Урчитӧм пӧрадокын сӧгласуйтӧм бӧрын Коми Республикаса канму уджтасъяс вынсьӧдӧм йылысь Веськӧдлан котырлысь инӧда акт балаяссӧ содтан материалъясӧн найӧс вӧзйысьяс ыстӧны бӧръя сӧгласуйтӧмсӧ босьтан лунсянь 3 уджалан лун чӧжӧн Коми Республикаса видзӧдан-арталан палатаӧ сьӧм овмӧс да экономика боксянь экспертиза нуӧдӧм могысь.”;
4) 26 пунктӧ содтыны татшӧм сюрӧса выль витӧд абзац:
“Сӧгласуйтӧм йылысь документлысь оригиналсӧ ыстӧны бала вӧзйысьлы, Коми Республикалӧн олӧмӧ пӧртысь власьт системаын органъясса, кутшӧмъяс меститчӧны Коми Республика мутас сайын, юрнуӧдысьясӧн сӧгласуйтӧм йылысь документлӧн оригинал кындзи.”;
5) 30 пунктса 9 пунктув гижны тадзи:
“9) документъяслысь оригиналъяс, кутшӧмъяс эскӧдӧны оланпас бала урчитӧм пӧрадокын сӧгласуйтӧмсӧ (тайӧ Пӧрадокса 26 пунктлӧн витӧд абзацын индӧм случайяс кындзи);”;
6) 31 пунктса 9 пунктув гижны тадзи:
“9) документъяслысь оригиналъяс, кутшӧмъяс эскӧдӧны Веськӧдлан котырлысь инӧда акт баласӧ Веськӧдлан котырӧ пырысьяскӧд, колана органъяскӧд да организацияяскӧд урчитӧм пӧрадокын сӧгласуйтӧмсӧ (тайӧ Пӧрадокса 26 пунктлӧн витӧд абзацын индӧм случайяс кындзи);”. 

